
DAGBANI LITIRICHA

Bansim yayili: Nolni Bansim mini Bansim Sabirili

PILIGU

Yayili no yen dila alizama n-jendi bansim yay’ sheli din be Dagbani nolni bansim
mini bansim sabrili puuni. Di ni yooi yi teha zan kpa kom bahibu din be nolni
bansim puuni. Di ni tuui wuhi a na anfaaninima mini di ni nindi shem. Alizama ni
lahi jendi jema daanfaani mini jema daliri. Di ni kpagsi ya ka yi tohi ka di bo daliri
sheli din che ka jema mali anfaani n-ti ya niriba. yayili no nyela din kpa talahi
n-ti ya Dagbani bohimbu ni ka kpini bohimbu yay’ shena kamani Adiini Bohimbu
yayiili. Yayili maa ni ti ya bagsim sheli din kpa talahi ka y1 bar yi kaya ni tada ni
sheba kaya ni tada. Yayili maa lahi tuui wuhiri ya kuyila Ghana 3ileya maa puuni.
Yi ni di alizama n-jendi Dagbani kuyila. Yi ni lihi lahabal” shepa n-jendi kuyila
shepga. Alizama dibu ni jendila kuyilli maa tuma. Yaha, yayili no tuui wuhiri ya
salinwayinli ni nye sheli mini salinwyinli yaya. Yi karimba ni sop ka yi di alizama
n-jendi salinwayinli yaya, nannima n-ny¢ niriba, yeltoyikpana, nigsim ni niyg pa
taba shem, ninsim ni niy luy’ sheli polo, sasabira teha ni shena.

Zan chany yayili no ti yen naai, di tu ni a tooi

e Ban Dagbani kom bahibu bichigu (kpahi neei, fabila ni bahigu)

e Di kuyila alizama (tuma mini anfaani)

e Di alizama jendi salinwayinli yaya (shehira, niriba, yeltoyikpani, nigsim
ni pe taba shem, nigsim ni nir luy’ sheli polo, sasabira teha, nan pahi.).

e Vihi salinwayinli lahabali (yuli, yeltoyikpani, bachi gahimbu, litiricha

bielima, nan pahi.)

Teha gahinda

e Kom bahibu nyela Dagbamba jema

e Kom bahibu malila yaya ata, pannima n-nye: Kpahi neei, Fabila ni Bahigu

e Yeltoyikpani maa n-nye lahabali ni jendi binsheli

e Nipgsim ni nig luy’ sheli polo n-nye lahabal’ sheli din wuhiri lahabali ni
nin luy’ sheli mini saha sheli lahabali maa ni niy

e Sasabira teha nyela teh’ sheli di ni zar sabi lahabali

e Kuyilanyela din wuhiri nigsim’ shena nan yihiri nira bich’ sheli n-kpehiri
bieh’ sheli dabam ni, suhusayiggu sayi deei, azaaba, so’ sheli di ni doli
suhi, so’ sheli di ni mali wubhiri ti suhu ni din beni, gan pahi.

KOM BAHIGU

Alizama dibu yen jendila yaya ata din layim leei kom bahibu bichigu. Di zapla
kpahi neei, fabila ni bahigu maa n-tum tuma.

B> N-lee Nye Kom Bahibu?

Kom bahibu nyela kom booi bahi n-ti kpiimba bee ti yaannima. Di nyela
Dagbandabba jema bal’ sheli ban jema nye Dagbandohili ni nigdi shem. Ayim-
Aboagye (1993: 165 din yina 1996:9) yeliya ni di nyela tuun’ sheli di ni mali
kom, dam bee bunnyurili m-boori bahiri tingbani ni ka di nia nyela di kpahi neei
kpimmba bee yaannima ka suhuri be sogsim. Luy’ shepa, bimbielima kamani
shinkaafa ka di mali bahira kom. Kom bahibu tumdila tuun’ sheli din kpa talahi
Gbanzabila tingbana ni. Kom bahibu puuni, di boonila yaan’ sheba di nya ka
be be bichigu ni 3ia kam puuni. Dag kpamba mini Dagbandohili toondonima
m-bahiri kom layingu kamani zuyu pinibu, paya bobu, churi, kparigu yebu, ni
layin’ shena pan pmani pa.

Yulimi tin® sheya dabam kom bahibu sinii shena gan do gbunni go. Sabimi
a ni a ni nya kom bahibu bichigu shepa ka naan yi zan a ni gbaai li shem
m-mayisi lahabal’ sheli din do gbunni po.

Anpkarinsi kom bahibu sinii : https://youtu.be/X9wBlgwzHn4
Kambonsi kom bahibu sinii : https://youtu.be/ZNJ6Fw?2-flk

Kom Bahibu Bichigu

Kom bahibu bichigu nyela kpahi neei, fabila ni bahigu.

Kpahi neei

Yayili o ka di kpahiri neeri ka booni kpiimba. Dun bahira kom maa piini booni
Naawuni yuli, n-zany tingbana wuna pa, noli wuna bee dap tihi, ka naan yi zan
yaannnim m-pa. kom bahibu puuni, kpahi neei nyela din tumdi Naawuni bee
kpiimba boligu bee dunoli kpahibu tuma m-bansi ba. Shehira, din do gbunni o
nyela Dagbamba ni kpahiri neeri kpiimba shem Dagbandohili jema ni.

Kpieylana Naawuni, A kom m-boys!,
Daboli no lana, a kom m-bono!

M ba Sibiri, yiyisi deegi a kom.

A yi neei nyin neei a ba Danaa.

Ka o gba neei ti yaba Bidira.

Yi saa kom m-bono.

Lahabali maa

Kom bahibu lahabali nyela din wubhiri daliri sheli zuyu di ni bahira kom maa.
Dimbono ni tooi nye suhugu bee payili. Yayili o ni, gun bahiri kom o yerila
wuna daliri sheli din che ka di paari ba m-bori ni be be be sani layingu maa saha.
Kpe ka ngun bahiri kom maa suhiri be gubu.

Bahigu maa

Yayili o kom bahibu ni nyela din lo alikawuli ni di ni payi kpiimba bee wuna
ni binsheli yobu di yi nin ka be ni bori sheli nirp. Ban bahira kom maa lahi nyela
ban suhiri ni wuna yeli noli n-ti ninvuy’ sheba ban ban mali teh’ bieri zar chay
layingu maa polo. nun bahira kom lahi suhiri toontibo wuna sani n-tiri ban be
bier’ sup bichigu ni. Saha shena, kamani kashi malin ni, binkorigili be yayili
15. Anfooninima nan do gbunni 1o nyela kom bahibu saha shehira Ghana zuliya
shena puuni.

e

Anfooni. 8.1: Lahabali din be kom bahibu puuni.
Anfooni ni yi luy’ sheli polo na: https://www.researchgate.net/figure/Picture-
showing-the-head-of-the-brides-family-pouring-libation_fig1_334479271

Anfooni. 8.2: Kpahi neei maa.
Anfooni ni yi luy’ sheli polo na: https://www.artwatchghana.org/
libation-art-in-art-of-ghana-linking-the-unlinked/

Bimbor’ shena di ni mali bahiri kom

Di ni mali binshenga m-bahiri kom waliya zuliyanima puuni amaa na shepa n-nye
pmambuyibila, kom, kpukpaliga dam, shigkaafa, dam, zim ni kopu sheli din nye
gilaasi.

Anfooni. 8.3: binshepa di ni mali bahira kom.
Di ni yi luy’ sheli polo na: https://web.facebook.com/
photo/?fbid=822500569160239&set=pcb.822500782493551..

Wuhimi yu’ sheli di ni mali tiri nun bahira kom a ya ka zar a labisibu n-wuhi
a kpe’ so nun yi tig’ sheli dabam na.

Kom Bahibu Daanfaani

Kom bahibu kamani jema bal’ shena nyela din mali anfaani n-ti gun bahira kom
ka na do gbunni no:

i.  Di jemdi Naawuni

ii. Di jemdi noli wuna mini kpiimba

iii. Di layindi ninvuy’ sheba ban wumdi ni be ni layim pili sheli

iv. Di nyela deen’ sheli din mali nolini bagsim tumdi tuma

v. Di nyela din wuhiri kaya mini taarihi bagsim

vi. Dinyela jema din jemdi tir1 doyim bee zosimo gun kuli sokam ya

vii. Di nyela luy’ sheli di ni bohindi bachi pala

viii. Di che ka niriba diri alizama vienyela

1. Zagmi a magmana bachinima n-wuhimi kom bahibu daanfaani ka zar a
labisibu n-wuhi karinduu maa

2.  Wuhimi layingu dibaayi shena ni di ni bahiri kom a ya polo. Zagmi a
labisibu n-wuhi a taba.

Tuma 8.4

1. Yulimi YuuTupu sinii n-jendi kom bahibu ni: https://www.youtube.com/
watch?v=X9wBlgwzHn4&t=19s

Buyisimi neen’ shena gun bahiri kom maa ni ye.

3. Bolimi binyera ata shena di ni daa zan tum tuma kom bahibu maa ni.

Kpamiya bony din mali karimbibihi 4-5 karinduu puuni, diemmiya diema ka
di jendi kom bahibu. Ninvuy’ yino tu ni o bahira kom ka ban kpalim sonda.
Sabimiya li ka bohim li poi ka naan yi zan li tum tuma diema maa puuni. Che
ka kpahi neei, lahabali ni bahigu zaa ne n-doya vienyela. Malimi shili n-diem
li karinduu maa puuni!

KARIMBU DIN YELIMA

1. Dzata, E. (2022). Theological and Philosophical Significance of
Libation (Traditional Prayer) Among Indigenous Mafi-Ewe People
of Ghana. Indiana Journal of Humanities and Social Sciences, 3(9),
57-63. https://indianapublications.com/articles/IJHSS_3(9)_57-
63_63355503c7fa44.50663845.pdf

KUYILA

Teha bohigu:
Woula ka ti be a a yi kopg a doyim?

B> N-lee Nye Kuyilli?

Di nyela yil” sheli din fabinda di bahi bahindi din yiini doli kuli bee ku’ malima
ni. Di lahi nyela yil” sheli din yiini n-kumdi kuli ka wuhiri nandahima. Kuyilli
nyela din y1 yeltoyitayimalisi ni na. Kuyilli lahi nyela din ni tooi zar sheli m-payi
kum. Kuyila nyela din yihiri kum bichigu ni n-kpehi kalinsi biehigu ni.

Kuyila tuma

Gbansabila tiggbana kaya puuni, kuyila mali tuma pam. Da tuma maa shena
n-nye;

1.

A o

Di mali kuhiri kuli.

Di mali chebisiri kum

Di mali 11 tir1 lahabali

Di mali zaani kum zaani n-suhiri binsheli n-tiri kum

Di mali li wuhiri binsheli din be suhuni.

Kuyila daanfaani
Dan do gbunni nyela kuyila daanfaani shena;

1.
2.

Di nyela puhigu mini jilima n-ti kum

Di nyela din gbundi nigsim din pun niry gari mini din na nifda, ban ne mini
ban kani

D1 zandi li tayiri deeri di ni koy binsheli

Di wuhiri dag shebu din yen che ka di bi gma

Di nyela suhigu n-ti gun kani maa

fAe

Anfooni 8.4: Performing a dirge: Source: Atenteben (2023)

Tuma 8.6

A mini a zo layimmi n-di alizama zar jendi nun bahiri kom maa ni ye neen’
shena Anfooni Figure 8.4 din do zuyusaa puuni.

Tuma 8.7

Bohimi a karimba ka o ti a kuyila gan sabi doya shehira. A mini a kpee vihimi
kuyil” sheli a karimba ni ti a maa.

Tuma 8.8

Yulimi sinii sheli din do gbunni maa ka zan a ni kpahim binsheli wuhi
karinduu maa zaa.

Dun yiini kuyilli sinii:
https://www.youtube.com/watch?v=M3_r-09Mf4E

Tuma 8.9

A mini a taba niriba ayi bee ata layimmi n-di alizama n-nya wula ka sinii maa
ni tooi son bee n-ku tooi son a zan chan di ni yen tooi che ka a sayi ti a ni kon
binsheli.

Tuma 8.10

Dimi alizama n-jendi kuyila ni yiini shem a ya. Zagmi a ni mali sheli n-wuhi
a taba.

KARIMBU DIN YELIMA

1. Kpemi kpe n-ti karim kuyila yeltoya m-pahi: https://poemanalysis.com/
poetic-form/dirge/.

Salinwayinli Yaya

Salinwayinli

Salinwayinli nyela bagsim sabirili yay’ sheli din yam pam. Di wubhirila sabbu kam
din doli alizama mini zuliya yeltoya zalisi. Salinwayinli maa dolila girama mini
sintayisi zaligu vienyelipga ka yirina kamani alizama la. D1 bi doli kumsi kum pa
taba. Di kuli tirila lahabali zar char bagsim sheli, teh’ sheli, ni salima polo zay ti
ninvuy’ so nun karinda.

Tuma 8.11

Kahigimi sabbu din nye salinwayinli a magmana milinsi puuni ka zan a
labisibu maa m-mayisi a karimbikpee dini.

Salinwayinli yaya

Ninvuy’ so nun salinli puuni: Daadam kam, binkobigu, bee binnamdili kam di ni
zan tum tuma litiricha tuma ni. Salinli maa dolila alizam’ sheli mini bieh’ sheli
din be ninvuy’ sheba ban be salinli maa ni sunsuuni. Ninvuy’ sheba ban be salinli
puuni kpa talahi pam salin’ vielli puuni, ka salinli maa me n-gili ninvuy’ so maa
m-mali tuma zan chay salinli maa puuni yela ni nigdi pari taba shem polo bee
puna n-nya nahinggu zan chan salinli maa puuni yel’ shepga din nindi pari taba
maa puuni. Ninvuy’ so salinli maa ni me n-gili maa n-nye salinli maa zuyu ka
ninvuy’ so nun tuhi salinli maa ni me n-gili so maa mi nye nun tahiri yelimuyisira
na salinli maa ni. Ninvuy’ so nun bi zoori salinli ni teha bi tayiri salinli maa ni ka
ninvuy’ so nun mi be salinli maa yayili kam tayirimi doli yel’ palli kam din nigdi
salinli maa ni.

Yeltoyikpani: Dimbono nyela hagkali sheli salinli maa bee lahibali maa ni 3ira,
shehirakamani suyulo, nodeebo, bee suhupielli. Salinli ni tooi lan mali yeltoyikpan’
shena pahi ka di sondi kahigiri salinli maa yelikpan’ zuyu maa.

Nigsim ni niy luy’ sheli: Dimbono n-nye salinli maa nigsim shee. Di char) ti gbaala
lahibali zag kpa salinli maa ni nig luy’ sheli mini saha sheli, ni salinli maa ni yeri
sheli yela (bichigu, kurumbuni lahabali, kaya ni taada bee 3zilieli polo). Nigsim
ni nin luy’ sheli gbaala saha, luy’ sheli, zilieli bichigu, bichigu ni be shem, ni din
pahi salinli maa ni nigsim ni nigdi luy’ sheli maa ni.

Yela ni nin m-pe taba shem: Dimboro nyela yela ni nig m-pe n-doli taba shem
salinli ni. D1 wuhirila teha mini nigsim ni niy m-pe taba shem salinli ni. Di

nindimi doli zabili, niriba yi ti tuhiri taba, ni yelimuyisira saha. Di ni tooi nye
niriba ni yu sheli ka di nindi doli taba yimbayimba bee ka di kuli che n-gabi taba
ka tayibutayibu shepa nira ni b1 tehira beni.

Sasabira ni nya li shem bee n-tehi shem: Dimbene nyela yay’ sheli din yuuni
yelizuyu maa mini salinli maa zaa. Sasabira ni nya li shem maa kahigirila teh’
sheli puuni salinli maa ni sabi maa. Di ni tooi sabi ka di nyela sasabira maa nuu
bela din nindi salinli maa ni maa bee ka sasabira maa za kpana sa ka yeri din nindi
salinli maa ni. Bachizaana din zaani ninvuy’ yino zaani maa n-nye n, mani, m ka
din zaani ninvuy’ sheba zaani mi nye o, be, guna, ni bana.

Bichigu: Bichigu maa nyela sasabira maa ni bori ni o zar bieh’ sheli wuhi ban
karinda maa. Di nyela bichigu din nye muyisigu bee nyayisim nambu ka di nye¢la
o yen zagla anfooni, yela ni na nigdi shem saha sheli, binyera, teha bee binyera
ni nindi shem ni yel” shega m-pahi nigsim ni nig luy’ sheli maa. Di ni tooi nye
suhugarigu, nasaridibo, nyayisim, tahama bee alobo.

Tuma 8.12

A mini a karimbikpee layimmi taba n-zan yeltoya biela m-buyisi sabbu din
nye salinwayinli yaya maa diba anahi. Zangmiya yi ni vihi nya yel’ shena maa
n-wuhi karinduu maa zaa.

Tuma 8.13

Yelimiya yi karimba ka o tin ya sabbu din nye salinwayinli. A mini a kpee
sunsuuni, karimmiya salinli maa ka vihiya yay’ shena din be di ni. Timya
shehira din yi salinli maa ni na ka di zani yi wuhi shem maa nyaana. Zamzam
a ni yuli i shem maa ni a karimbikpee.

KARIMBU DIN YELIMA

1. Agyekum, K. (2013). Introduction to literature (3" ed.). Adwinsa
Publication.

Salinwayinli Vihibu

Tuma 8.14

Yi pun bohim yay’ shepa din layim taba n-nam sabbu din nye salinwayinli. Di
diba ala ka a lee ni tooi teei? Di zaa yiyisila diba ayobu.

Bozuyu ka di zay’ yini kam kpa talahi.

Sabbu din nye Salinwayinli Vihibu

Sabbu din nye salinwayinli vihigu nyela karimbu, bagbu ka tooi gbaai gbaari
manli zag kpa sabbu maa lahabalikpani, sabirinuu, yeltoyiniyima zapg tum tuma
mini yeltoy’ shepa din pa yeltoyiniyima nti pahi litiricha bielima zany tum tuma
polo. A yi vihiri sabbu din nye salinwayinli, sodolisi o simdi ni a doli na:

SODOLISI BUYISIBU YEL’ SHENA DIN YEN SJN)
1 Sabbu ni jendi Bo ka piibu maa lee jendi?
l()];r;s,)hsh/lahabahkp ant Yeltoyikpana maa n-nye dinnima?
Zanmi sabbu biela n-kolivaai.
2 Yeltoyikpani bee di ni | Bo n-lee nye sasabira maa tuuli nia?
jendi binsheli (Wula)
3 A ni nya li shem be Duni n-lee yeri yeltoya?
n-tehi shem Duni n-lee wumda?
Dun yeri yeltoya maa nyela sasabira
maa ‘kukoli’ bee salinli maa ni
niriba ni yino?
4 Ninsim ni nig luy’ Bonima n-lee tiriti wuhiri luy’ sheli
sheli (Ya polo mini mini saha sheli sabbu maa ni? Yuli
Bo saha) m-bo shehiranima n-zani di nyaana.
Woaula ka nigsim ni nif luy’ sheli maa
lee son yeltoyikpani maa?

SODOLISI BUYISIBU YEL’ SHENA DIN YEN SON
5 Sasabirinuu (Wula) Yulimi di ni pe n-doya shem mini
kukoli maa.

Bachi bal’ dinnima ka sasabira maa
lee zan tum tuma? Yeltoya maa tiri
jilima bee di bi tiri jilima?

Yuli m-bo sasabira maa ni zan sabbu

bibahira n-tum tuma shem mini
yeltoya ni pe n-doya shem.

Alizama di n-ti taba beni? Di be
konkoba?

Anfooni bal’ dini ka o lee zan tum
tuma?

Subbu maa kukoli mini bichigu lee
nyela bo? Wula ka di lee wuhi? Wula
ka kukoli maa lee kpini yeltoyikpani
maa bee di ni jendi sheli maa?

6 Litiricha Bielima Yulimi m-bo litiricha bielima sabbu
din nye salinwayinli maa puuni
kamani zanbuyisi, zangmahindi,
zaygzalizaani, suhuni anfooni,
yelizeel, mahiyeli, ni din pahi.

Tuma 8.15

1. Yelimiya yi karimba ka o tin ya sabbu din nye salinwayinli. Layimmiya
niriba ayiyi, karimmiya sabbu din nye salinwayinli maa ka yuli m-bo din
doli no na:

a. Salinli puuni niriba

b. Nipgsim ni nip luy’ sheli

c¢. Yeltoyikpani

d. Sabbu ni jendi binsheli/lahabalikpani

2. Zagmiya yi ni vihi nya yel’ shega maa n-wuhi karinduu maa zaa ka yi
layim n-zamzam l..

Tuma 8.16

Bona puuni karimmiya salinwayinli buku (salinwayinli maa sabbu maa tu
ni di yila salin’ shega be ni gahim n-nip Ghana zuliya yeltoya puuni maa).
Kolivaai lahabal’ sheli a ni karim maa ka vihi nya kamani litiricha bielima
diba ata laasabu ni di ni sor) bichigu bee yeltoyikpani maa shem ka yi Zamzam
li yi bona maa puuni.

Karimbu din Yelima

1. A yi bori ni a karim pahi zan kpa litiricha bielima polo, nyin kpem din do
gbunni 1o ni.

2. https://youtu.be/JaYPoeMIJECg.
3. Understanding Prose in Literature: A Comprehensive Guide (daisie.com)

4. Prose - Examples and Definition of Prose as a Literary Device
(literarydevices.net)

LABILIHI BOHISI

8.1: Kom bahibu

S =

Bo n-lee nye kom bahibu?

Kom bahibu ni, daliri dini zuyu ka be lee kpahiri neeri wuna?
Sabi wuhi ‘lahabali” din be kom bahibu ni ni za n-ti sheli.
Buyisimi kom bahibu naabu ni lahibali maa gbunni ni nye sheli.
Bolimi neen’ shena be ni mali tumdi tuma kom bahibu ni.
Sabimi niriba ata sheba ban ni tooi bahi kom a ya son.

Wuhimi daliri zay’ yini din che ka kom ni tooi bahi ni be yeli noli n-ti
nira.

8.2: Kuyila

N

Bo n-lee nye kuyilli? Zanmi a mangmarna bachinima n-kahigi li.
Duni n-lee yiini kuyilli?

Sabimi kuyilli tuma diba ata.

Bo saha ka be lee yiini kuyila?

Sabimi kuyilli daanfaani diba anu. Piimi di puuni diba ata n-zan a
mapgnymarna bachinima n-kahigi kpe puuni.

8.3: Salinwayinli yaya

el s L =

6.

Bonima n-lee nye salinwayinli yaya?

Vihimi nya salinli puuni niriba bal’ sheba ban kpa talahi.
Bo n-lee nye salinli maa yeltoyikpani?

Vihimi nya yeltoyikpan’ shena din ni tooi nya salinli ni.

Waliginsim bo n-lee be ninvuy’ so salinli ni me n-gili mini salinli ni bi
me n-gili so sunsuuni?

‘Sasabira ni tehi shem’ gbunni lee nyela bo sabbu din nye salinli puuni.

8.4: Sabbu din nye salinwayinli vihibu

1.

Sabimi yel’ shena di ni simdi ni a yuli bo a yi vihiri sabbu din nye
salinwayinli.

Buyisimi yel” shena a ni sabi tuuli bohigu maa puuni maa diba ata bicla.
Zanymi a mangmara bachinima m-buyisi litiricha bielima din doli 1o na.
a. Konsonanti yinsi kum pa taba

b. Zagbuyisi

c. Mahiyeli

Karimmi salinli din do gbunni maa ka labisi bohisi nan doli li maa na.

Kunduy Mini Bubila

Bubila n-daa beni ka o yila ni daa zooi shem zuyu che ka o daa tehi ni o
zoomi leei Bulaa ka ni tooi gbubi o maya. Lala zuyu, dahinsheli yuy ka
binkobiri maa daa yi mori yubbu yoyu ni be kuli ka o ma boli o, Bubila
maa daa bi gbiligi nyayisi o ma ka kuli yubirila mo’ baligu no. Saha bicla
sunsuuni o ni daa ti wuyi o zuyu, ka binkobiri maa zaa daa pun kuli.

O konko n-daa kpalim. Wuntana daa lurimi. Shilinshi’ wayila n-daa
kuli be tingbani ni lebiri ginda. Ka pohim mah’ baligu 3eri li ka di lebiri
gindi ni vuri din mali dabiem mori maa ni. Bubila maa nii daa sohigimi
ka o tehiri kunduny yeriga maa yela. Ka o da pili zori gindi moyu maa ni
ni nimmohi, n-kuhiri bori o ma shee. O daa na bi chay m-pirigi, tiboy
shee, Kundun maa m-bala!

Bubila maa daa bayya ni tahima lahi kani n-ti o.

O nii daa sohirimi ka o yeli, “Pahimi, m ba Kunduy, m mi ni a yen nubi
ma mi. Amaa tuuli, pahimi suyulo yilimi yilli niy ma, m borimi ni n wa
waa ka di dari n yaa tariga.”

Kunduny maa suhu daa yu yil’ bil’ sheli din yen yili ka o naan yi nubi
Bubila maa, ka o daa to yil’ nyayisili bahina ka Bubila maa yma n-yiyi
ka johijohi o napona ni ni nyayisim.

Ka di kuli nyela, binkobiri maa daa kuli chanila biclabicla n-kuni yina
polo. Zaawuni pohim baligu maa ni, Kunduy maa ni daa piebisi o noli
kamani kalamboo la vuri daa chay katina. Pickpara maa bahi daa
virigila be tiba. Be daa bay Kunduy ni yiini yil’ sheli ka naan yi diri o
chuyu, ka saha bihi sunsuuni, be daa pili n-guuri labiri moyu maa ni.
Kundun maa yilli maa daa foya saha bihi sunsuuni, ka o ni daa zori ka
Bahi maa duri o napoynkpahi maa, o daa boli o mana jerigu o ni lebi
kalambopiebira ni di tiyi Bubila nini maa, di ni daa simdi ni o niy shem
nyé€la o tum o nakohigu tuma.

Miri ka a ti che ka binsheli ymaligi a teha ka che a nia ni nye sheli.

A =

Bohisi

a. Banmi ninvuy’ sheba ban be salinli maa ni niriba ata

b. Banmi luy’ sheli polo nigsim maa ni nin salinli maa sabbu maa ni.
c.  Salinli maa yeltoyikpani n-lee nye dini sabbu maa ni?

LABILIHI BOHISI LABISIBU

8.1: Kom bahibu

1. Kom bahibu nyela adua suhibu zar ti ninvuy’ so gun jemdi Naawuni
n-doli Dagbandbhili soli.

2. Wuna kpahi neei kom bahibu puuni nyela ni be boli be kpiimba mini
tiggbani wuna ka be zaya labi be polo na ka be tooi zar be lahibali ni
nye sheli n-ti ba.

3. Lahabal’ sheli din yirina kom bahibu ni n-nye daliri sheli zuyu kom
maa ni bahira. Dimbono ni tooi nye suhigu bee wumpayibo.

4. Kom bahibu naabu ni n-nye kom maa bahibu bahigu ka di nyela be
yen zar 1i mi puhi ka payi be kpiimba/yaannima bee n-lo be kpiimba/
yaannima bee wuna maa alikawuli ni be ni ti ba binsheli be ni suhi bori
binsheli maa yi nin n-ti ba.

5. Neen’ shepadin be kom bahibu ni n-nye kom, daam, bindirigu, tankpayu,
ni kawaan’ zim.

6.  Ninvuy’ sheba ban ni tooi bahi kom n-nye doyirikpema, tindana, bee
tiga ni toondana.

7. Soyi ti soyi n-tum tuumbieri tiga maa ni.

8.2: Kuyila
1. Kuyila nyela yil” shena be ni yiini kuyili.
2. Dun kani maa dar ni nira bee yaana.
*  Be kumdi li mi kum yi ti ku
*  Bemali li mi chebisiri nun kpi maa
*  Be mali li mi tiri lahabali din kpa talahi
*  Dinyela so’ sheli be ni mali n-wuhiri be suhugarigu ni nye shem.
3. Saha sheli kum ni ku, kuli malibu ni, ni din pahi

* Dinyela payibu mini jilima zan ti gun kpi maa.

* Dinyela so’ sheli din mali din pun gari mini din na ninda, ninvuy’
sheba ban na be be nyevili ni maa mini ban pun kpi maa puha yoori
taba

*  Dinyela din sayiri tiri ni be shiri koy be nira
*  Di wuhirila dan bichigu din she taba
*  Dinyela din wubhiri bierim deebu zan chan kum maa polo

Kahigibu ni tooi be konkoba amaa di tu ni a kpay a mana n-ti shehira
din wuhiri di ni kpa talahi shem mini di ni ni tooi soy ban yiini kuyila
shem bee ban zori kuli shem.

8.3: Salinwayinli yaya

1.

6.

Salinwayinli yaya maa n-nye ninvuy’ so gun be salinli ni, nisim ni nix
luy’ sheli polo, ninsim ni niy doli taba shem, yeltoyikpani, ni sasabira
teha ni nye shem.

Ninvuy’ so gun be salinli ni balibu n-nye lahabali ni me n-gili ninvuy’
so mini ninvuy’ so lahabali ni bi me n-gili.

Salinli yeltoyikpani nyela salinli maa ni me tam yel” sheli zuyu.
Yeltoyikpan’ shena din be salinli puuni n-nye nira ni bohim sheli o bilim
ni, zosimli, ganbu, ni diribarilim.

Ninvuy’ so nun nindi binyera pam salinli puuni nyela ninvuy’ so nun
zoora ka tayira salinli maa ni amaa ninvuy’ so gun bi nindi binyera pam
salinli puuni bi zoora, n-lebigira bee n-tayira salinli maa puuni zaa.

Sasabira teha ni nye shem nyela teh’ sheli puuni salinli maa ni sabi.

8.4: Salinwayinli vihibu

Din doli o na nyela labisibu buyisi zay ti labilihi bohisi maa.

1.

Yel’ shena di ni tu ni nira zan niy o teha ni salinwayinli vihibu ni n-nye
sabbu maa ni pe n-doya shem, yeltoyikpani, sasabira teha ni nye sheli,
ninsim ni niy luy’ sheli, ni sasabirinuu.

Binyera ata shepa di ni tu ni a yuli gbaai n-nye

*  Salinli n1 3iri lahabal’ sheli/lahabalikpani changmi ti gbaai gahimbu
mini yeltoyikpana maa ni jendi binshena.

*  Yeltoyikpani maa nyela sasabira maa nia kpani ni nye sheli.

»  Sasabira teha ni nye shem kahigirila teh’ sheli puuni salinli maa ni
sabira.

*  Nigsim ni niy luy’ sheli nye salinli maa puuni nigsim ni nig luy’
sheli mini saha sheli nigsim ni nix.

Sasabirinuu nyela sasabira maa ni pe sabbu maa shem, kukol’ sheli,
yeltoya bal” shena, sabbu bibahira zan tum tuma ni anfooni shena
sasabira maa ni nam salinli maa ni.

Konsonanti yinsi kum pa taba nyela konsonanti yini kumsi ni yirina
n-labiri yirina pa taba shem bachi bobili din pe m-pa taba zuyu
piligu ni shem.

Zangbuyisi nyela bina ayi zarn mayisi taba, kamani binyera ka di
pala a yen zagla bachinima kamani ymanila mini kamani n-tum
tuma.

Mahiyeli nyela bachi bee yeltoyinma’ sheli be ni zany buyisiri
binsheli din ka jilima, din bi tuhi, bee din chihira ka di pa be ni
buyisi li shem maa.

Sabbu din nye salinwayinli maa puuni niriba ata n-nye bubila,
bulaa, kundun, ni piekpara bahi.

Saha maa daa nyela zaawuni wuntana maa ni daa luri mori maa
nubbu shee maa.

Din doli o na ni tooi nye di yeltoyikpana, ‘zanmi a zaya nir
binsheli kam puuni a ni yen nin’, ‘nigmi binyera di nigbu saha’,
‘no’ deebo’, ni din pahi.

BACHIGAHINDA

Salinwayinli nyela sabbu din yeligi ka di nyela yeltoya mini satara zap
puuni n-zarn salim salinli.

Ninvuy’ so gun be salinli ni nyela daadam, binkobigu bee binsheli salinli
puuni.

Kuyila nyela yil’ shepa be ni yiini kuyiya.

